
Г1АЛГ1АЙ  РЕСПУБЛИКА

ЗАКОН

Г1алг1ай Республика лоаман доазоний хьакъехьа

Т1аийцад

Г1алг1ай Республика

Халкъа Гуллама
                       2016 шера 28 январе 
Статья 1. Укх Законо д1а-хьа нийсду предмет

Ер  Закон т1адерзадаь  да   Г1алг1ай Республика лоаман доазонаш социально-экономически, административни, бокъои боараме   дег1адоаладара, цар  1аламан  ресурсаш  лорадара  а  овсаре  пайда  эцара  а.
Статья 2. Укх Законе керттера пайда эца кхетамаш
Укх Законе пайда эц 1обелгалдаьча керттерча кхетамех:

1) Г1алг1ай Республика  лоаман доазонаш – 25 км а кхы совг1а а гом болаш 500 м хетаргахьара лакхал хувцалуш рельеф йолаш а иштта а хоаддаме рельефа лакхал 1000 м е кхы совг1а а йолаш;

2) паччахьалкхен лоаман политика – паччахьалкхен 1аьдала органаша лоаман доазонаш оттаме дег1адоалдара хьалаш 1алашдара керттера принципаш кхоачашъяра, паччахьалкхен юкъарча политика цхьа дакъа;
3) лоаман нах баха пункташ – лоаман доазонашка йола поселкаш, юрташ а кхыйола нах баха пункташ;
4) лоаман доазонаш дег1адоалдара паччахьалкхен политика – Г1алг1ай Республика паччахьалкхен 1аьдала органаша моттигера шедоалдара органаша финансови, социальни инвистиционни, арараэкономически кхоачашду урхал дара къахьегам, лоаман доазонаш оттаме хургдолаш а лоаман районашка бахарий вахара хьалаш тоадеш а; 

5) лоаман доазонаш дег1адахкара паччахьалкхен д1а-хьа нийсдара   приоритеташ – паччахьалкхен чура а арара а политика дукхаг1а   лоарх1аме дола,  белггала долча стратегически декхарашца ломан доазонаш дег1адоалодара т1аерзаяь оаг1онаш.
Статья 3. Г1алг1ай Республика паччахьалкхен лоаман политика принципаш
Г1алг1ай Республика паччахьалкхен лоаман политика керттерча принципех да:

1) Г1алг1ай Республика лоаман доазонаш т1а предпринимательски къахьегама болча юртбоахама товараш хьадерашта, индивидуальни предпринимателашта а паччахьалкхен новкъостал адресни а т1акхоаче а хилар;

2) лоаман доазонашка производство, социальни сфера, туризм дег1айоалаяраи цигарча 1аламан ресурсаш лорадараи, царех пайда эцараи хьалаш 1алашдар;

3) товараш хьадерий а предпринимателий союзаша (ассоциацеша) паччахьалкхен лоаман политика хьаяра а кхоачашъяра а дакъа лацар;
4) Г1алг1ай Республика лоаман доазонашта новкъостал дарах бола хоам т1акхоаче хилар.

Статья 4. Г1алг1ай Республика паччахьалкхен лоаман политика керттера декхараш 

Г1алг1ай Республика паччахьалкхен лоаман политика кхоачашъяра керттерча декхарех да:
1) Г1алг1ай Республика лоаман доазонаш социально-экономически оттаме дег1адоаладар;

2) Г1алг1ай Республика лоаман доазонашка бахархошта социальни новкъостал дар;

3) Г1алг1ай Республика лоаман доазонаш т1а бахархой къахьегама кхоачо яр;

4) лоамашкарча юрташка бахача наьха вахара хьалаш а цар боарам а лакхбар, иштта лоамара, лоамашта уллувра а шаьрачара доазонаш социально-экономически дег1аахара башхалонаш к1езигъяр;

5) лоаман юрташкара кагирхой д1аухаргбоацаш а цига вахара хьалаш тоадар а;
6) Г1алг1ай Республика лоаман доазоний 1аламанни туристскии ресурсаш лорадари меттаоттадеш совдахари;

7) Г1алг1ай Республика лоаман доазонаш дег1адоаладара инвестицеш юкъейоллаяр а дика инвистиционни аьттув 1алашбар а;

8) лоаман доазонашка з1амигеи юкъереи предпринимательство дег1айоалаяр;

9) лоамашка нах бахача пункташка культура, унахц1енал, дешара, социальни 1алашон, физически культура а спорта ужрежденей къахьегама кхоачо яр;
10) лоаман доазонашка продукци арахецар совдаккхар; 
11) бахархоша сало1а моттигаши туризме дег1айоалаяр;


12) кхераме дола 1аламан куцаш – тохкамаш, хьетташ, 1имаш, хиш оттар ца хилийтар, лаьттан т1оана эрози кхыдола во 1отъам бу куцаш хургдоацаш;
13) культурни т1ехьлен объекташ лораяри меттаоттаяри;

Статья 5. Лоаман доазонех йола лаьрхх1а уполномоченни орган 

Лоаман доазонех йола лаьрхх1а уполномоченни орган вашаг1ъйол Г1алг1ай Республика  Правительствос, цунна отчет луш а я.
Лоаман доазонех йолча лаьрхх1ача уполномоченни органо къахьег Г1алг1ай Республика Правительствос оттаяьча положене к1ийлен т1а.
Статья 6. Лоаман доазонаш дег1адоаладара Г1алг1ай       Республика Правительства полномочеш

Лоаман доазонаш дег1адоаладара Г1алг1ай республика правительства полномочешца да:

1) Г1алг1ай Республика лоаман доазонаш социально-экономически дег1аахара хьакъехь йола боарама бокъон акташ т1аэцар;

2) Г1алг1ай Республика лоаман районаш социально-экономически дег1айоалаяра даькъе йола паччахьалкхен программаш в1ашаг1тохар; 
3) кхыйола федеральни законодательстваца а Г1алг1ай Республика законодательстваца а нийса йола полномочеш.

Статья 7. Лоаман доазонаш дег1адоаладара даькъе Г1алг1ай Республика моттигерча шедоалдара орагний полномочеш
Лоаман доазонаш дег1адоаладара даькъе Г1алг1ай Республика моттигерча шедоалдара орагний полномочешца да:

1) Г1алг1ай Республика лоаман доазонаш социально-экономически дег1адоаладара хьакъехьа йола паччахьалкхен программаш кхоачашъеча дакъа лацар;

2) 1аламан а туристски а  ресурсаш лорадеча а б1арчча хилийтара кхоачо еча а дакъа лацар;

3) Г1алг1ай Республика лоаман доазонашка бахача наха социальни 1алашо а къахьегама аьттув а 1алашбар;
4) кхыйола, федеральни законодательстваца а Г1алг1ай республика законодательстваца а нийса йола полномочеш.
Статья 8. Лоаман доазоний статус
1. Г1алг1ай Республика лоаман доазонаш д1а-хьа декъалу укх зонашта:

1) кхоалаг1йола  лоаман зона 500 метрагара 1000 метрага кхаччалца– фордал лакхаг1а;

2) шоллаг1йола  лоаман зона – 1000 метрага 1500 метрага кхаччалца фордал лакхаг1а;

3) хьалхара лоаман зона – 1500 метрагара 2000 метрага кхаччалца фордал лакхаг1а;

4) къаьсттача хьалий зона – 2000 метр фордал лакхаг1а.

2. Г1алг1ай Республика лоаман доазонашка йолча нах бахача пунктий перечень а иштта цу юкъе хувцамаш дара арг1а а д1аоттаю Г1алг1ай Республика правительствос.

3. Г1алг1ай республика Правительствос лоаман районаш социально – экономически дег1айоалаяра программаш в1ашаг1йохк нах бахара зонашка хьежжа.

Статья 9. Лоаман доазонаш дег1адоаладара паччахьалкхен д1а-хьа нийсду приоритеташ
Лоаман доазонаш паччахьалкхен д1а-хьа нийсдара приоритеташца да:
1) эколочигески ц1ена продукци арахецара совдаккхара кхоачо яр;

2) чакхдахара промышленность дег1айоалаяр;

3) лоаман туризми рекреации дег1айоалаяр;
4) потребительски коопераце система дег1айоалаяр;

5)халкъа промыслай продукци хьаяр дег1адоаладар;

6) д1аювш йола баьцах дола даараш а лоаман-раьг1еи сомий бешамаш а дег1айоалаяр;

7) дарбан баьцаш, комараши хьун сомаши гулбарца йола производство дег1айоалаяр;
8) хьун боахам дег1абоалабар;

9) племенной хьайбаш леладар дег1адоаладар;

10) жа, гаьзарий, говраш, лелаяр дег1адоаладар;

11) экономика оттаме йолча сектора рузкъан-технически база ч1оаг1ъяр;

12) 1аламан ресурсехи юртбоахама леладеча лаьттахи овсаре пайда эцар;

13) лоаман доазонашка къахьегача предприятешта а предпринимателашта а кредитни ресурсаш т1акхоаче хилара 1алашо яр;

14) лоаман доазоний социальнии инженернии инфраструктура дег1айоалаяр;
15) юхаметтаотта энергетика дег1айоалаяр;

16) лоаман доазонашка бахарий фусамий хьалаш тоадар;
17) Г1алг1ай Республика лоаман доазонашка лакхереи юкъереи дешара заведенеш йистеяьхарашта къахьега аьттув 1алашбар;

18) лоамашкарча юрташка бахача наха 1илман – хоам бара а бокъон а кхоачо яр.

Статья 10. Г1алг1ай Республика лоаман доазонашта паччахьалкхен новкъостал дар

Лоаман доазонашта паччахьалкхен новкъостал дарца да:
1) Г1алг1ай Республика лоаман доазонаш оттаме социально-экономически дег1адоаладара бокъон, административнии экономически хьалаш 1алашдар;

2) Г1алг1ай Республика лоаман доазонаш социально-экономически дег1адаолдара паччахьалкхен программаш в1ашаг1йохкари кхоачашъяри;

3) лоаман доазонаш дег1адоаладара бюджетни средстваш далар федеральни законодательстваца а Г1алг1ай Рсепублика законодательстваца а нийса;

4) Г1алг1ай Республика лоаман доазонашта кадраш 1омабар а целевой кийчбар а;

5) лоаман доазонашка бахарашта социальни льготаш ялар федеральни законодательстваца а Г1алг1ай Республика законодательстваца нийса;

6) бахархошта предпринимательски къахьегам д1абахьа лаьттан доакъош арендах д1адалар, Г1алг1ай Республика законодательстваца нийса;

7) Г1алг1ай Республика паччахьалкхен доалахьа долча лоаман доазонашкарча лаьттах а рузкъах а луш болча арендни маьха ставкашта дифферинцировани яр;

8) Г1алг1ай Республика лоаман районашка регистраци яьча предприятештеи организацештеи ийцача кредитех процентни ставка даькъа субсидировани яр законодательстваца нийса;

9) туризма хьакъехьа паччахьалкхен новкъостал дар халкъа промыслай продукци хоатташ хилийтара;

10) Г1алг1ай Республика лоаман доазонашка бахархошта хоам барца кхоачо яр, царна тайп-тайпара консультационни услугаш яр;
11) лоаман доазонашта паччахьалкхен новкъостал дара кхыдола куцаш, федеральни законодательстваца а Г1алг1ай Республика законодательстваца нийса.

Статья 11. Г1алг1ай Республика лоаман доазонаш дег1адоаладара сфере йолча мероприятешта финансировани яра источникаш
Лоаман доазонаш дег1адоаладара сфере йолча мероприятешта финансировани яра источникаш хилар могаду:

1) федеральни бюджета средстваш;

2) Г1алг1ай Республика республикански бюджета средстваш;

3) Г1алг1ай Республика муниципальни образованей бюджета средстваш;

4) физическии юридическии лицай шоай доалахьа средстваш;

5) товараш хьадерии предпринимателии союзий (ассоциацей) средстваш;

6) заемах хьаийцаи юкъеэза и средстваш;

7) кхыдола законодательстваца духьале ца ю источникех дараш.

Статья 12. Ер Закон низаца ч1оаг1далар  

Ер Закон низаца ч1оаг1денна болх бе  долалу, ер официально  кепатехача дийнахьа денз.

Г1алг1ай Республика
Мехкда                                                                     Евкуров Ю.Б.

г. Магас

  2016 шера «_____»___________

№______

Закон 11-р (О горных территориях)

